
Semiljeva

pagenetj ka kakedrian aken nu nacemavu ti kina, semekaulj tjanuamen, tucuanga aicu a kakedrian, nekanga nu papagaljayan tua matjaljaljak
“sau, siljevan tjai su vuvu tjai tjama tjai tjaina aicu a cinavu.” gau nu

tua tjavuluvulung. nu pacun itjen a pita tinese. ui angata tu nageminagalj.

nakasi vavua a qinuman a vurasi a vasa, tjara pakavulj sakamaya ta nu tja cikelen a pacun a sicuayan a sikacu namaseqetj macaqu a lemangeda

ljagedigedi. nu kasicemecemel ti kama, nu izua djinameq a sacemel,
cemeged a pipaljing ta mangetjez a cemulju tazua gadaw ni kama a
vavuy. nu kaljakidjulisan mangetjez a tja ljagediqgedi pusaladj a
cemuljeculj ta penaisu mudjaq ta djulis. azua djulis a pinuljacengan sa
sisiaw ta l[jameljam. mapagenetj a patjetucu.

ljakua maumalj a ziday, tucu tjuruvu a kakedrian vaikanga kitevelj a
ma pairang a semupu. lemaing ta varung niamadju a sikacu. aicu a
kakedrian tucu mapavalitanga a varung a sipacunan a silangedan a
sidjavacan, neka nu sepacengeceng ta situluan na tjaisangasangas.

tucuanga aicu a kakedrian nu veneli a ma siubay ta kakanen, nu
sipangetjez i tjumag, makulung a pacun ta izua i tjumaq a mareka
cemekemekelj. makulunganga a pukanu ta matjaljaljak ta cemekemekelj,

keman a kisumadju. “nu mavetu aken kiparia,” aya kininemeneman.

a kakedrian ta kai nua matjaljaljak.

aicu a masasiljevaljeva itjen i ta tja sikudan nanguaq aravac. nu
semileva itjen ta mareka tja kaka, uri mangetjez a tja manguagan. nu
namacelak a tja lima, uri mapaseqgeljing a mareka tja kaka. nu
namasugeljev a tja varung, izua tja levan.

kavala sa makaya cemikel azua tja masasiljevaljeva kasicuayan. tucu,
amin a tja kemasi tjumaq kata tja kinacemekeljan a temulu ta tja aljak
namakuda situluan na tjaisangasangas, mana uri pinivarung aicu a
nguanguag a kakudan. nu nakemasi tjumaqg a matulu a kakedrian, pai nu
vaikanga sasaw tiamadju a kitateveljan ta galigali, mana uri izua
marepagaljagaljay marekiljivaljivak. azua maresiljevaljeva mana uri
namagulipanga a tja pacucunan a pita tinese a nageminagalj. ulja ini a

namaqulip azua masasiljevaljeva a tja sikudan.

